
<<Հայաստանի Հանրապետության կառավարության 2014 թվականի մարտի 13-ի N 305-Ն որոշման մեջ փոփոխություններ կատարելու մասին>> Հայաuտանի Հանրապետության կառավարության որոշման նախագծի ընդունման

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	1.1. «Հայաստանի Հանրապետության կառավարության կառուցվածքի մասին» Հայաստանի Հանրապետության օրենքում փոփոխություն և լրացումներ կատարելու մասին» Հայաստանի Հանրապետության 2014 թվականի նոյեմբերի 17-ի ՀՕ-154-Ն օրենքով, Հայաստանի Հանրապետության Նախագահի 2014 թվականի դեկտեմբերի 1-ի «Հայաստանի Հանրապետության միջազգային տնտեսական ինտեգրման և բարեփոխումների նախարարություն ստեղծելու և Հայաստանի Հանրապետության արտակարգ իրավիճակների նախարարությունը վերակազմակերպելու մասին» ՆՀ-602-Ա հրամանագրով և Հայաստանի Հանրապետության կառավարության 2014 թվականի դեկտեմբերի 25-ի «Հայաստանի Հանրապետության արտակարգ իրավիճակների նախարարության աշխատակազմ» պետական կառավարչական հիմնարկը «Հայաստանի Հանրապետության տարածքային կառավարման նախարարության աշխատակազմ» պետական կառավարչական հիմնարկին միացման ձևով վերակազմակերպելու, «Հայաստանի Հանրապետության տարածքային կառավարման նախարարության աշխատակազմ» պետական կառավարչական հիմնարկը «Հայաստանի Հանրապետության տարածքային կառավարման և արտակարգ իրավիճակների նախարարության աշխատակազմ» պետական կառավարչական հիմնարկի վերանվանելու, Հայաստանի Հանրապետության տարածքային կառավարման և արտակարգ իրավիճակների նախարարության կանոնադրությունն ու աշխատակազմի կառուցվածքը հաստատելու, Հայաստանի Հանրապետության կառավարության մի շարք որոշումներում փոփոխություններ և լրացում կատարելու մասին» № 1527-Ն որոշմամբ Հայաստանի Հանրապետության արտակարգ իրավիճակների նախարարությունը վերակազմակերպվել է` միացվելով Հայաստանի Հանրապետության տարածքային կառավարման նախարարությանը, իսկ Հայաստանի Հանրապետության տարածքային կառավարման նախարարությունը վերանվանվել է Հայաստանի Հանրապետության տարածքային կառավարման և արտակարգ իրավիճակների նախարարության: Հայաստանի Հանրապետության կառավարության 2014 թվականի դեկտեմբերի 25-ի № 1527-Ն որոշման համաձայն` Հայաստանի Հանրապետության տարածքային կառավարման և արտակարգ իրավիճակների նախարարությունը հանդիսանում է Հայաստանի Հանրապետության տարածքային կառավարման նախարարության ու Հայաստանի Հանրապետության արտակարգ իրավիճակների նախարարության իրավահաջորդը: Հայաստանի Հանրապետության կառավարության 2014 թվականի մարտի 13-ի Հայաստանի Հանրապետության տրանսպորտային անվտանգության ապահովման ազգային ռազմավարության դրույթների իրականացումն ապահովող 2014-2017 թվականների միջոցառումների ծրագիր-ժամանակացույցը հաստատելու մասին N 305-Ն որոշման 1-ին կետով հաստատված ծրագիր – ժամանակացույցի համապատասխան կետերի «կատարող» սյունյակներում, որպես առանձին միջոցառումների կատարողներ, նշված են Հայաստանի Հանրապետության տարածքային կառավարման և Հայաստանի Հանրապետության արտակարգ իրավիճակների նախարարություննները: Հաշվի առնելով, որ Հայաստանի Հանրապետության տարածքային կառավարման նախարարությունը և Հայաստանի Հանրապետության արտակարգ իրավիճակների նախարարությունը, որպես առանձին հանրապետական գործադիր մարմիններ, այլևս գոյություն չունեն և հիմք ընդունելով վերը նշված իրավական ակտերի պահանջները, անհրաժեշտություն է առաջացել Հայաստանի Հանրապետության կառավարության 2014 թվականի մարտի 13-ի N 305-Ն որոշման մեջ կատարել համապատասխան փոփոխություններ, մասնավորապես` որոշման 1-ին կետով հաստատված ծրագիր – ժամանակացույցի համապատասխան կետերի «կատարող» սյունյակներում առանձին նշված Հայաստանի Հանրապետության տարածքային կառավարման նախարարությունն ու Հայաստանի Հանրապետության արտակարգ իրավիճակների նախարարությունը փոխարինել Հայաստանի Հանրապետության տարածքային կառավարման և արտակարգ իրավիճակների նախարարությունով:
<<Հայաստանի Հանրապետության կառավարության 2014 թվականի մարտի 13-ի N 305-Ն որոշման մեջ փոփոխություններ կատարելու մասին>> Հայաuտանի Հանրապետության կառավարության որոշման նախագծի ընդունման անհրաժեշտությունը պայմանավորված է Հայաստանի Հանրապետության կառավարության 2014 թվականի մարտի 13-ի N 305-Ն որոշումը Հայաստանի Հանրապետության գործող իրավական ակտերին համապատասխանեցնելու օրենսդրական պահանջով, ինչպես նաև նշված որոշմամբ նախատեսված միջոցառումների առավել հստակ և արդյունավետ կատարումն ապահովելու հանգամանքով:
1.2. Հայաստանի Հանրապետության կառավարության 2014 թվականի հուլիսի 31-ի «Հայաստանի Հանրապետության կառավարության 2014 թվականի գործունեության միջոցառումների ծրագիրն ու գերակա խնդիրները հաստատելու և Հայաստանի Հանրապետության կառավարության 2014 թվականի հունվարի 9-ի N 10-Ն որոշումն ուժը կորցրած ճանաչելու մասին» N 777-Ն որոշմամբ, որպես Հայաստանի Հանրապետության տարածքային կառավարման և արտակարգ իրավիճակների նախարարության կողմից կատարման ենթակա Հայաստանի Հանրապետության կառավարության գերակա խնդիր, այլևս նախատեսված չեն Հայաստանի Հանրապետության կառավարության 2014 թվականի հունվարի 9-ի «Հայաստանի Հանրապետության կառավարության 2014 թվականի գործունեության միջոցառումների ծրագիրը և գերակա խնդիրները հաստատելու մասին» N 10-Ն որոշման N 2 հավելվածի 12-րդ կետով ամրագրված` «Կապանի օդանավակայանի վերագործարկում» գերակա խնդիրը և դրա լուծմանն ուղղված «Կապանի օդանավակայանի վարչական շենքի վերանորոգում և տարածքի բարեկարգում, ցանկապատում, օդանավակայանի թռիչքուղու վերականգնում, միջազգային ստանդարտներին համապատասխանեցում» միջոցառումները:
Հայաստանի Հանրապետության կառավարության 2014 թվականի մարտի 13-ի Հայաստանի Հանրապետության տրանսպորտային անվտանգության ապահովման ազգային ռազմավարության դրույթների իրականացումն ապահովող 2014-2017 թվականների միջոցառումների ծրագիր-ժամանակացույցը հաստատելու մասին N 305-Ն որոշման 1-ին կետով հաստատված ծրագիր - ժամանակացույցի 37-րդ կետով, որպես Հայաստանի Հանրապետության տարածքային կառավարման և արտակարգ իրավիճակների նախարարության կողմից կատարվելիք միջոցառում, նախատեսված է «Կապանի օդանավակայանի վարչական շենքի վերանորոգում և տարածքի բարեկարգում, ցանկապատում, օդանավակայանի գործունեության համար անհրաժեշտ կառույցների շինարարություն
-օդանավակայանի թռիչքուղու վերականգնում»: Հայաստանի Հանրապետության տարածքային կառավարման և արտակարգ իրավիճակների նախարարության կողմից Կապանի օդանավակայանի վարչական շենքի վերանորոգման և տարածքի բարեկարգման, ցանկապատման, օդանավա​կայանի գործունեության համար անհրաժեշտ կառույցների շինարարության, օդանավակայանի թռիչքուղու վերականգնման միջոցառումների կազմակերպման և կատարման ուղղությամբ աշխատանքներ չեն իրականացվել, և նախարարության կողմից նշված աշխատանքների իրականացումը հնարավոր չէ, քանի որ Կապանի օդանավակայանը չի հանձնվել, իսկ հետագայում` նպատակահարմար չէ հանձնել Հայաստանի Հանրապետության տարածքային կառավարման և արտակարգ իրավիճակների նախարարության կառավարմանը: Միաժամանակ, ինչպես վերը նշվեց, քննարկվող միջոցառումները նախատեսված չեն նաև Հայաստանի Հանրապետության կառավարության 2014 թվականի հուլիսի 31-ի N 777-Ն որոշմամբ: Հետևաբար, դադարել է Հայաստանի Հանրապետության կառավարության 2014 թվականի մարտի 13-ի N 305-Ն որոշման 1-ին կետով հաստատված Հայաստանի Հանրապետության տրանսպորտային անվտանգության ապահովման ազգային ռազմավարության դրույթների իրականացումն ապահովող 2014-2017 թվականների միջոցառումների ծրագիր-ժամանակացույց»-ի 37-րդ կետով կարգավորվող իրավահարաբերությունների հետագա իրավական կարգավորման անհրաժեշտությունը, մասնավորապես` Հայաստանի Հանրապետության տարածքային կառավարման և արտակարգ իրավիճակների նախարարության կողմից Կապանի օդանավակայանի վարչական շենքի վերանորոգման և տարածքի բարեկարգման, ցանկապատման, օդանավա​կայանի գործունեության համար անհրաժեշտ կառույցների շինարարության, օդանավակայանի թռիչքուղու վերականգնման աշխատանքների կատարումը:

	2.
	Կարգավորման նպատակը և բնույթը

	
	Սույն նախագծով նախատեսվում է Հայաստանի Հանրապետության կառավարության 2014 թվականի մարտի 13-ի N 305-Ն որոշման մեջ կատարել համապատասխան փոփոխություններ, մասնավորապես` որոշման 1-ին կետով հաստատված ծրագիր – ժամանակացույցի համապատասխան կետերում Հայաստանի Հանրապետության տարածքային կառավարման նախարարությունն ու Հայաստանի Հանրապետության արտակարգ իրավիճակների նախարարությունը փոխարինել Հայաստանի Հանրապետության տարածքային կառավարման և արտակարգ իրավիճակների նախարարությունով, ինչպես նաև ուժը կորցրած ճանաչել 37-րդ կետը:

	3.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության տարածքային կառավարման և արտակարգ իրավիճակների նախարարության կողմից:

	4.
	Ակնկալվող արդյունքը

	
	Նախագծի ընդունմամբ կապահովվի Հայաստանի Հանրապետության կառավարության 2014 թվականի մարտի 13-ի N 305-Ն որոշումը Հայաստանի Հանրապետության գործող իրավական ակտերին համապատասխանեցնելու օրենսդրական պահանջը, նշված որոշմամբ նախատեսված միջոցառումների առավել հստակ և արդյունավետ կատարումը: Ուժը կորցրած կճանաչվի որոշման 1-ին կետով հաստատված հավելվածի 37-րդ կետը, որով նախատեսվում է Հայաստանի Հանրապետության տարածքային կառավարման և արտակարգ իրավիճակների նախարարության կողմից Կապանի օդանավակայանի վարչական շենքի և թռիչքուղու վերանորոգման, բարեկարգման ու վերականգնման աշխատանքների իրականացում այն պարագայում, երբ նշված միջոցառումներն ընդգրկված չեն նախարարության կողմից կատարման ենթակա գերակա խնդիրների ցանկում, ինչպես նաև օդանավակայանի կառավարման լիազորությունները վերապահված չեն Հայաստանի Հանրապետության տարածքային կառավարման և արտակարգ իրավիճակների նախարարությանը: Նշված պարագայում նախարարության կողմից քննարկվող միջոցառումների կատարման անհրաժեշտությունը բացակայում է: Միաժամանակ, նախագծի ընդունմամբ կապահովվեն «Իրավական ակտերի մասին» Հայաստանի Հանրապետության օրենքով նախատեսված` իրավական ակտերի` միմյանց համապատասխանությանը ներկայացվող պահանջները:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	
	Սույն նախագծի ընդունմամբ այլ իրավական ակտերի ընդունման անհրաժեշտություն չի առաջանում:

	
	Միջազգային պայմանագրերով ստանձնած պարտավորությունների հետ համապատասխանությունը–համապատասխանում է ստանձնած պարտավորություններին:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	
	Սույն որոշման նախագծի ընդունումը Հայաստանի Հանրապետության պետական բյուջեի եկամուտներում և ծախսերում ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

